
ირანი  და  ახლო  აღმოსავლეთის  კონფლიქტები  

 

 

 

ნიკა ტურიაშვილი 

 

 

 

სამაგისტრო ნაშრომი წარმოდგენილია ილიას სახელმწიფო უნივერსიტეტის 

მეცნიერებათა და ხელოვნების ფაკულტეტზე პოლიტიკის მეცნიერების მაგისტრის 

აკადემიური ხარისხის მინიჭების მოთხოვნის შესაბამისად 

 

 

პროგრამა: პოლიტიკის მეცნიერება 

 

 

 

სამეცნიერო ხელმძღვანელი: გიორგი სანიკიძე, სრული პროფესორი 

 

 

 

 

 

 

 

 

ილიას სახელმწიფო უნივერსიტეტი 

თბილისი 2014 



	   2	  

აბსტრაქტი  

 

წინამდებარე სამაგისტრო ნაშრომში მიმოხილულია ახლო აღმოსავლეთში 

განვითარებული და მიმდინარე პოლიტიკურ, სოციალურ-ეკონომიკური პროცესები. ეს 

რეგიონი თანამედროვე მსოფლიოს ერთ-ერთი უმნიშვნელოვანესი გეოპოლიტიკური 

კვანძია, რომელიც დიდ როლს თამაშობს მსოფლიო პოლიტიკის განსაზღვრაში. 

აქედან გამომდინარე ჩემს მიერ წარმოდგენილი სამაგისტრო ნაშრომი ეხება ირანს და 

მის იდეოლოგიურ სამეზობლო პოლიტიკას ახლო აღმოსავლეთში. თემის 

აქტუალურობა განპირობებულია იმით, რომ ირანის გეოპოლიტიკური მდებარეობა და 

მისი საგარეო თუ საშინაო პოლიტიკა, დღესაც ექცევა მსოფლიო საზოგადოების 

ყურადღების ცენტრში. ნაშრომის მიზანია აჩვენოს, რომ თანამედროვე სახელმწიფოთა 

ურთიერთობებში ისევ აქტუალურია ძალის პრიმატი. მეოცე საუკუნის ბოლო ოთხი 

ათწლეულის განმავლობაში მსოფლიო საგრძნობლად შეიცვალა და ტერმინი 

''გლობალიზაცია'' კარგად მეტყველებს ამაზე. სამხედრო სფეროში თვალსაჩინო 

გახდა გლობალური შეიარაღების ეპოქის დადგომა. კონტინენტთაშორისმა 

ბალისტიკურმა რაკეტებმა, საჯაშუშო თანამგზავრებმა და მსგავსმა ტექნოლოგიებმა 

მთელი მსოფლიო, გარკვეული თვალსაზრისით, ერთ სტრატეგიულ არეალად 

გადააქცია.  

 

ჩემი მიზანია წარმოვაჩინო ირანის პოლიტიკურ-საზოგადოებრივი ცხოვრების 

განვითარების ეტაპები, საერთაშორისო ურთიერთობათა მეცნიერებაში ერთ-ერთი 

ყველაზე გავრცელებული თეორიის, პოლიტიკური რეალიზმის ჭრილში, ისლამური 

რევულუციიდან დღემდე და მისი დამოკიდებულება ახლო აღმოსავლეთში მიმდინარე 

პოლიტიკურ პროცესებზე. კერძოდ, ძირითადი ამოცანაა ირან-ერაყის ომის გამომწვევი 

მიზეზები და შედეგების მიმოხილვა, ირან-ისრაელის ურთიერთობა და ირანის 

დამოკიდებულება სირიის კრიზისის მიმართ. 

მეთოდოლოგიურად ნაშრომი წყაროების ანალიზის (კონტენტ ანალიზის) 

კატეგორიაში მოიზარება, მაგრამ ასევე გამოყენებულია სხვადასხვა სამეცნიერო წრის 

წარმომადგენლის კვლევა, ნააზრევი და სამეცნიერო ნაშრომი.  

 

ძირითადი საძიებო სიტყვებია: ახლო აღმოსავლეთი, ირანი, სირია, აშშ, ევროკავშირი, 

ბირთვული იარაღი, ერაყი, ისლამური რევოლუცია. 

 

 

 

 

 

 

 

 

 

 

 

 

 

 

 

 

 

 

 

 

 

 

 


